

He ngohe aromatawai ā-roto Pāngarau 2.1B v1 mō te Paerewa Paetae 91256
TĀ TE ĀKONGA WHARĀNGI

Ngohe aromatawai: 
He hāpono e kore e taea te whakahē
Paerewa Paetae Pāngarau me te Tauanga 91256: Te whakamahi tikanga āhuahanga taunga hei whakaoti rapanga
Aronga: Pāngarau me te Tauanga 2.1B v1
Whiwhinga: 2
Te Horopaki

Ka titiro ngā mātanga pāngarau ki ētahi tauira motuhake, kia taea ai te whakatau tāpaetanga kōrero mō ngā take whānui. Kātahi rātou ka huri ki te rapu mehemea e tika ana aua tāpaetanga kōrero.
I tēnei ngohe, ka whakamahi koe i ngā tikanga āhuahanga taunga pērā i nga āhua motuhake ki runga papa taunga, kātahi ka mahi koe i tētahi tāpaetanga kōrero.

Kia kotahi anake te mahi me mahi e koe: te mahi whakaatatanga, te mahi tapawhā rānei. 

Me mahi takitahi. Mā te kaiako e whakatau te roanga o te wā me ēra atu āhuatanga whai take kia oti ai tēnei paerewa. Ka āhei koe ki te whakamahi tātaitai kauwhata.

Hei Mahi Whakaatatanga
Me whakarite he tāpaetanga kōrero hei kimi i ngā taunga o te whakaatatanga o tēnā pūwāhi me tēnā kei te rārangi whakaata e tūhono ana i ngā pūwāhi (0, 2¼) me te (4½, 0) mā te whakaoti i ngā hātepe e whai ake nei:
· whakaatahia te pūwāhi (4,1) ki te rārangi whakaata e hono ana i ngā pūwāhi (0, 2¼) me te (4½, 0), me te rapu i ngā taunga o te whakaatatanga
· mēnā kāore te pūwāhi (a,b) e noho nei ki te rārangi whakaata, whakaatahia te pūwāhi (a,b) ki te rārangi whakaata me te rapu i ngā taunga o te whakaatatanga.
Ko te kounga o tō matapakitanga me ō whakamāramatanga e whakatau ai tō māka whānui. Whakaatu mai ō tātaitanga katoa. Whakamahia mai ngā kīanga pāngarau e tika ana. Me mārama tō whakaatu mai i te rautaki me ngā tikanga i whakamahia e koe hei whakaoti i te rapanga.
Hei Mahi Tapawhā
He akitu tā te tapawhā ABCD, A (0, 0), B (1, 4), C (5, 3), me te D (7, 1). Ko P, Q, R, me te S, ngā pūwāhi waenga o ngā tapa o te tapawhā. Mēnā kua tūhonotia ngā pūwāhi P, Q, R, me te S, kua waihangatia mai anō tētahi tapawhā hou. 
· Ko te aha momo tapawhā te PQRS? Me whakaatu mai e koe ngā tikanga āhuahanga taunga i whakamahia e koe kia puta ai tōu whakautu.
· Whakaatuhia mai, ahakoa he aha ngā huinga pūwāhi A (0, 0), B (a, b), C (c, d), me te D (e, f), ka tūhono ai ngā pūwāhi waenga o te AB, BC, CD, me te DA, ka puta i ngā wā katoa tēnei tūmomo tapawhā.

Ko te kounga o tō matapakitanga me ō whakamāramatanga e whakatau ai tō māka whānui. Whakaatu mai ō tātaitanga katoa. Whakamahia mai ngā kīanga pāngarau e tika ana. Me āta kōrero mai i te rautaki me ngā tikanga i whakamahia e koe ki ia wāhanga o te rapanga.
Taunakitanga: Pāngarau me Te Tauanga 91256 He hāpono e kore e taea te whakahē
He pitopito kōrero mā te kaiako: Me hāngai te aratohu nei ki ngā tauira o ngā momo whakautu e āheitia ana mō te hei mahi tūturu ka mahia e ngā ākonga. 
	Taunakitanga mō te Paetae 
	Taunakitanga mō te Kaiaka
	Taunakitanga mō te Kairangi

	· Ka whiriwhiri, ka whakamahi i ētahi tikanga āhuahanga taunga whānui hei whakaoti rapanga.
· Ka whakaatu mōhiotanga ki ngā huatau āhuahanga taunga me ngā kupu e hāngai ana hei whakaoti rapanga. 

· Ka whakamārama i ngā otinga mēnā kotahi, e rua rānei ngā mahi o roto i te tikanga i whakamahia ai. 

Hei tauira:
Te Whakaatatanga
Kua kitea te whārite tika mō te rārangi whakaata me te rōnaki o te rārangi e hono ana i te pūwāhi me tōna whakaatatanga.
Te Tapawhā
· Kua rapua ngā pūwāhi waenga, me ngā rōnaki o ngā rārangi e tūhono ana i ngā pūwāhi waenga, me te āhukahuka i ngā rārangi whakarara.
· Kua rapua ngā pūwāhi waenga, te roa o ngā tapa, me te āhukahuka i ngā tapa ōrite.
	· Ko te whakaaro tūhonohono te mea nui. Arā, kia kotahi, nui ake rānei o ēnei: 

· ka whiriwhiri, ka whakatutuki raupapatanga mahi arorau hei whakaoti rapanga. 

· ka tūhono i ētahi huatau rerekē, i ētahi whakaahuahanga rerekē rānei hei whakaoti rapanga. 

· ka whakaatu māramatanga ki ngā huatau e hāngai ana 

· ka hanga, ka whakamahi tauira. 

· Ka tūhono i ngā otinga ki tētahi horopaki, ka whakamahi rānei i nāg kīanga pāngarau hei whakawhitiwhiti whakaaro

Hei tauira:
Te Whakaatatanga
Kua tūhonotia te pūwāhi whakaatatanga ki te haukotinga o te rārangi ataata me te rārangi hāngai e whiti ai te taunga (4,1). Kua kitea ngā whārite mō te rārangi whakaata me te rārangi hāngai, kua whakaoti aua mea e rua kia kite ai te pūwāhi haukoti, me te kite anō hoki i ngā taunga o te pūwāhi kua whakaatahia mai.
Te Tapawhā
Kua tūhonotia ngā rōnaki ōrite o PQ me RS me ngā rōnaki ōrite o QR me SP ki ngā tapa whakarara takirua hei whakatau ko te tapawhā nei he taparara kē. 

	· Ko te whakaaro waitara te mea nui.  Arā, kia kotahi, nui ake rānei o ēnei: 

· ka waihanga rautaki hei tūhura, hei whakaoti rānei i tētahi rapanga. 

· ka tautohu i ngā huatau e hāngai ana ki te horopaki. 

· ka whakaputa i tētahi raupapatanga whakaaro arorau, i tētahi hāponotanga rānei. 

· ka hanga whakawhānuitanga. 

· Ka whakamahi i ngā kīanga pāngarau tika hei whakawhitiwhiti i te aroā pāngarau.

Hei tauira:
Te Whakaatatanga

Kua whakamahia te rārangi haukoti ai te taunga (a,b) e hāngai ana ki te rārangi whakaata hei tāpae ai te wāhi noho o te pūwāhi whakaata mō ngā taunga (a,b) katoa kāore i runga i taua rārangi whakaata. Kua whakamahia te whārite o te rārangi whakaata me te pūwāhi o te haukotinga o te rārangi hāngai hei whakawhiti i a (a,b) kia kite ai ngā taunga o te pūwāhi whakaatatanga.
Te Tapawhā
Kua rapua ngā akitu o te tapawhā mō ngā pūwāhi whānui me ngā rōnaki o ngā tapa o ngā akitu kua tūhonongia me te whakatau, i te mea he ōrite ngā rōnaki o ngā taha takirua anganui, kei te noho whakarara, ā, me te mōhio he taparara taua tūmomo tapawhā.



Mā te whakamahi i ngā whakawākanga ngaio kia whānui rawa atu, e whakatau ai ngā māka i runga anō i ngā taunakitanga kua kitea e hāngai pū ana ki ngā paearu o te Paerewa Paetae.
